
  ЌОНУНИ ЉУМЊУРИИ ТОЉИКИСТОН

Дар бораи њимояи ањолї аз бемории сил
 (Ахбори Маљлиси Олии Љумњурии Тољикистон  с. 2006, №12, мод. 547)

Ќонуни мазкур асосњои сиёсати давлатиро дар самти мубориза бар зидди бемории сил дар Љумњурии Тољикистон муќаррар намуда,  тартиби ташкилї ва њуќуќии танзими чорабинињоро  оид ба  њимояи ањолї аз бемории сил муайян мекунад, инчунин њуќуќ, вазифа ва кафолати иљтимоии ањолиро њангоми бемории сил ба танзим  меоварад.

БОБИ 1. 

МУЌАРРАРОТИ УМУМЇ

Моддаи 1. Мафњумњои асосї
Дар Ќонуни мазкур мафњумњои асосии зерин истифода мешаванд:

- бемории сил -  бемории   сирояткунандае, ки барангезандааш гурўњи микобактерияњои сил буда, асосан бо  ќатрањои оби дањон ва нафас  пањн мешавад;
- шакли фаъоли бемории сил – шакли бемории сил, ки нишонањои фаъоли он дар натиљаи гузаронидани тадќиќоти клиникї, лабораторї, рентгенелогї ва ѓайра муќаррар гардидааст;
- шакли гузарандаи бемории сил – шакли  беморие, ки бо сабаби хориљ намудани   микобактерияњои сил ба муњити атроф барои дигарон хавф дорад;
- кўмаки зидди бемории сил - маљмўи тадбирњои иљтимої, тиббї, санитарию гигиенї ва чорањои зиддиэпидемиявї, ки барои ошкор, ташхис ва табобат кардан, аз он љумла ташхису табобати њатмї, мушоњидаи диспансерї ва  офияти беморони гирифтори бемории сил, ки дар беморхона ва (ё) дармонгоњ бо тартиби муќаррарнамудаи Ќонуни мазкур ва дигар санадњои меъёрии њуќуќии Љумњурии Тољикистон гузаронида мешаванд,  равона карда шудаанд;

- гурўњи зери хавф ќарордошта– шахсоне, ки хавфи бештар гирифтор шудан ба бемории сил доранд, аз  љумла: атрофиёни бемор, муњољирони мењнатї, гирифторони вируси норасоии масунияти одам (ВНМО), занњои фосилаи мўњлати таваллудро  риоянакунанда,  кўдакони бо ваксинаи БСЖ эмнашуда, мањбусон, беморони гирифтори касалии ќанд ва газаки кўњнашудаи шушњо;
-  пешгирї кардани  бемории сил - маљмўи чорабинињое, ки барои пешгирї  кардани  пањншавии  бемории сил ва сариваќт ошкор кардани  он  равона  шудааст;
- низоми миллии мубориза бар  зидди  бемории сил – низоми   мубориза бар зидди  бемории сил, ки аз тарафи  давлат муќаррар гардида, ба фаъолияти муассисањои  хадамоти  зидди бемории сил, шабакањои умумитабобатї, аз љумла кўмаки аввалияи тиббию  санитарї ва муассисањои тањсилотї асос ёфта, дар доираи он  фаъолияти самараноки ошкоркунї ва табобати беморони сил тањия карда, ба наќша гирифта ва амалї гардонида мешавад;
- муассисањои зидди бемории сил - муассисањои тиббие, ки кўмаки зидди бемории сил  мерасонанд ва пешгирии  бемории силро анљом медињанд, аз  љумла муассисањои махсуси зидди бемории сил, муассисањои кўмаки аввалияи тиббию санитарї, муассисањои зидди бемории сили системаи корњои ислоњї, муассисањои тиббии тањсилоти олии касбї ва баъдидипломии  дорои сохторњои марбут,  муассисањои  санитарию  эпидемиологї  ва байторї.
Моддаи 2. Ќонунгузории Љумњурии Тољикистон дар бораи њимояи ањолї аз бемории сил
Ќонунгузории Љумњурии Тољикистон дар бораи њимояи ањолї аз бемории сил ба Конститутсияи  (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Љумњурии Тољикистон  онњоро эътироф кардааст, иборат мебошад.

Моддаи 3. Татбиќи Ќонуни мазкур
Ќонуни мазкур нисбати шањрвандони Љумњурии Тољикистон, шањрвандони хориљї, гурезањо, муњољирони иљборї ва шахсони бешањрванд, њамчунин  шахсони воќеї ва њуќуќие, ки дар ќаламрави Љумњурии Тољикистон кўмаки зидди бемории сил мерасонанд, татбиќ мешавад.

Моддаи 4. Маблаѓгузории фаъолият оид ба њимояи ањолї аз  бемории сил
Маблаѓгузории фаъолият оид ба њимояи ањолї аз бемории сил, аз љумла тадќиќотњои илмї дар ин соња  хусусияти афзалиятнок дошта, аз њисоби манбаъњои зерин амалї мегардад:

- маблаѓи буљети давлатї;

- маблаѓи фондњои маќсаднок;

- маблаѓе, ки барои суѓуртаи ихтиёрї ва њатмии тиббї равона карда мешавад;

-  сањмия   ва хайрияи ихтиёрии  шахсони воќеї ва њуќуќї;

- дигар  манбаъњо,  ки   ќонунгузории Љумњурии Тољикистон манъ накардааст.

Моддаи 5. Салоњияти маќомоти њокимияти давлатии Љумњурии Тољикистон оид ба њимояи ањолї аз бемории сил
Ба салоњияти маќомоти   њокимияти давлатии Љумњурии Тољикистон дар соњаи њимояи ањолї аз бемории сил иљрои тадбирњои зерин дохил мешаванд:

-
амалї  гардонидани  сиёсати давлатї нисбати њимояи ањолї аз   бемории сил дар Љумњурии Тољикистон;

- тањия ва  ќабули санадњои меъёрии њуќуќї вобаста ба њимояи ањолї аз  бемории сил;

- муайян намудани тартиби расонидани кўмаки зидди бемории сил ба шањрвандон дар ќаламрави Љумњурии Тољикистон;

- назорати   иљрои ќонунгузории Љумњурии Тољикистон  дар соњаи    њимояи ањолї аз бемории сил;

- амалї гардонидани   назорати  давлатии санитарию   эпидемиологї ва  андешидани чорањо  оид ба њимояи ањолї аз бемории сил;

- тањия, тасдиќ ва татбиќи барномањои маќсадноки  њимояи ањолї аз  бемории сил;

- тањияи ќоидаву меъёрњо, талабот ва стандартњои давлатии   њимояи ањолї аз бемории сил;

- таъмини назорати давлатї ба истењсол, нигоњдошт ва интиќоли  доруворї, мояњои (ваксинањои)  зидди бемории сил ва  дорувории иммунобиологї барои  ташхис ва пешгириии бемории сил  бо маќсади таъмини сифат, самаранокї ва бехатарии онњо;

- ташкили  мушоњидаи давлатии оморї дар  соњаи њимояи ањолї аз  бемории сил;

- таъмини чорањои иќтисодї, иљтимої ва њуќуќї, аз љумла чорабинињо дар бораи њимояи њуќуќу озодињои шахсоне, ки Ќонуни мазкур ба онњо дахл дорад;

- дастгирї ва рушди иќтидори кадрии хадамоти  соњаи зидди бемории  сил;

- дигар салоњиятњое, ки ќонунгузории Љумњурии Тољикистон дар соњаи њимояи ањолї аз бемории сил  пешбинї намудааст.

Моддаи  6.   Салоњияти  маќомоти иљроияи  мањаллии  њокимияти  давлатї    оид ба  њимояи ањолї аз бемории сил
Ба салоњияти маќомоти иљроияи мањаллии њокимияти давлатї  дар соњаи њимояи ањолї аз бемории сил иљрои тадбирњои зерин дохил мешаванд:

- назорати риояи меъёру   ќоидањои бењдошти тиббї оид ба њимояи ањолї аз  бемории сил;

- таъмини њуќуќ ва озодињои беморони сил ва  дигар шахсоне, ки   Ќонуни мазкур  ба онњо дахл дорад;

- инкишофи шабакањо ва мустањкам гардонидани заминаи моддию техникии муассисањое, ки ба беморони сил кўмаки тиббї мерасонанд;

- дастрас гардонидани кўмаки тиббї ба беморони сил (шакли фаъоли сил ва гурўњи зери хавф ќарордошта) ва назорати риояи ба онњо мутобиќи  стандартњои сифатї расонидани кўмаки  тиббию   санитарї;

- таъмин ва ташкили шароити мусоид барои кормандони хадамоти   соњаи зидди  бемории сил;

- таъмини чорањо оид ба ошкор намудани омилњое, ки ба пањншавии бемории сил меоваранд ва  андешидани чорањо  барои бартараф намудани онњо;

- њамоњангсозї ва назорати фаъолияти ташкилотњо, муассисањо ва корхонањо, новобаста ба шакли моликияташон, бањри пешгирии пањншавии бемории сил;

- таъмини иштироки ањолї дар гузаронидани чорабинињои  вобаста ба маърифатнокии санитарию гигиенї ва таблиѓи тарзи њаёти солим;

-дигар салоњиятњое, ки  ќонунгузории Љумњурии Тољикистон пешбинї кардааст.

БОБИ 2. 

КЎМАКИ ЗИДДИ БЕМОРИИ СИЛ ЊАМЧУН АСОСИ 

ЊИМОЯИ АЊОЛЇ АЗ БЕМОРИИ СИЛ
Моддаи 7. Ташкили кўмаки зидди бемории сил
Ташкили кўмаки зидди бемории сил аз тарафи маќомоти ваколатдори Њукумати Љумњурии Тољикистон ба амал бароварда мешавад.

Ќарорњои маќомоти ваколатдори Њукумати Љумњурии Тољикистон   барои тамоми ташкилотњои табобатию пешгирикунанда новобаста ба шакли моликият ва тобеияти онњо њатмї мебошад.

Муассисањои зидди бемории сил бо маќсади  такмил додани сифати ташхис ва табобати бемории сил метавонанд  хадамотњо, марказњо ва утоќњои нав дар доираи маблаѓњои ба ин маќсад људошуда  ташкил кунанд. Кўмаки зидди бемории сил ба ањолии љумњурї аз љониби муассисањои махсуси зидди бемории сил, муассисањои  шабакањои умумитабобатие, ки чорабинињои зидди бемории силро амалї менамоянд,  хадамоти санитарию эпидемиологї,  ташкилотњо ва шахсони  фаъолияти  (амалияи)  хусусии тиббї  бо тартиби муайянкардаи ќонунгузории Љумњурии Тољикистон  расонида мешавад.

Ташкили кўмаки зидди бемории сил ба ањолии љумњурї дар  асоси барномањои дарозмуддати  маљмўавї, ки Њукумати Љумњурии Тољикистон  тасдиќ намудааст, таъмин карда мешавад.

Моддаи  8.  Расонидани кўмаки зидди  бемории сил
Расонидани кўмаки зидди бемории силро давлат кафолат медињад ва дар асоси усулњои ќонунї, риояи њуќуќи инсон, дастрасии њамагон дар њаљми муайяннамудаи санадњои  меъёрии њуќуќии Љумњурии Тољикистон амалї карда мешавад.

Кўмаки зидди бемории сил ба шањрвандон њангоми мурољиати ихтиёрї ва ё ризоияти онњо, ба истиснои мавридњое, ки моддаи 10 Ќонуни мазкур пешбинї намудааст, расонида мешавад.

Кўмаки зидди бемории сил ба ноболиѓони то чордањсола, њамчунин ба шањрвандоне, ки тибќи ќонунгузории Љумњурии Тољикистон ѓайри ќобили амал эътироф шудаанд, бо розигии намояндагони ќонунии онњо, ба истиснои мавридњои моддаи 10  Ќонуни мазкур пешбининамуда  расонида мешавад.

Беморони силе, ки ба кўмаки зидди бемории сил мўњтољанд, чунин кўмакро дар муассисањои тиббии зидди  бемории сил мегиранд.

Шахсони бо беморони сил сарукордошта ё ки ба сирояти вируси норасоии масунияти одам гирифторанд ва дигар шахсони зери гурўњи хавф ќарордошта мувофиќи тартиби муќаррарнамудаи Вазорати тандурустии  Љумњурии Тољикистон   аз муоинаи тиббї оид ба бемории сил мегузаранд.

Моягузаронии (вактсинатсияи) пешгирикунанда аз бемории сил мувофиќи таќвими миллии эмкунї  анљом дода  мешавад.

Бо маќсади ошкор намудани бемории сил,  њар сари чанд ваќт мушоњидаи  тиббии шањрвандони мансуб ба гурўњи зери хавф  ќарордошта гузаронида мешавад, ки тартиб ва мўњлати онро Вазорати тандурустии  Љумњурии Тољикистон муќаррар менамояд.

Дар њолати хавфи пайдоиш ва пањншавии бемории сил дар асоси дастури сардухтурони давлатии санитарии љумњурї, вилоятї, шањрї ва ноњиявї ва  љонишинони онњо ва ё маќомоти иљроияи мањаллии  њокимияти давлатї,  мутобиќи ќонунгузории Љумњурии Тољикистон чорабинињои иловагии зиддиэпидемиявї гузаронида мешаванд.

Сариваќт ошкор кардани њайвоноти хољагињои чорводории гирифтори бемории сил, солимгардонии ташкилотњои истењсолкунанда ва нигоњдорандаи мањсулоти њайвонот, ки нисбати бемории сил дар њолати  номусоид  ќарор доранд, мувофиќи тартиби муайяннамудаи ќонунгузории Љумњурии Тољикистон амалї гардонида мешаванд.

Мањсулоти њайвоноте, ки дар ташкилотњои нисбати бемории сил номусоид истењсол карда шудааст, мувофиќи ќоидаю меъёрњои санитарї ва байтории мубориза бар зидди бемории сил  фурўхта мешавад.

Моддаи  9. Мушоњидаи диспансерї
Мушоњидаи диспансерї нисбати беморони сил бо тартиби муќаррарнамудаи Вазорати тандурустии  Љумњурии Тољикистон  гузаронида мешавад.

Мушоњидаи диспансерї нисбати беморони сил новобаста ба ризоияти бемор ва ё намояндагони ќонунии онњо муќаррар карда мешавад. Ќарор  дар хусуси зарурати  мушоњидаи диспансерї ва ё ќать кардани онро комиссияи тиббии духтурон, ки роњбарияти муассисаи тиббии бемории сил таъин кардааст, ќабул мекунад ва дар њуљљатњои тиббї сабт гардида, дар ин бобат шахси  тањти  мушоњидаи диспансерї  ќарордошта  хаттї огоњ карда мешавад.

Моддаи 10.   Ташхис  ва табобати њатмии беморони сил
Беморони шакли гузарандаи бемории сил, вайронкунандагони чандинкаратаи  низоми санитарию эпидемиологї, њамчунин ќасдан аз муоина барои дарёфти бемории сил ва табобати он саркашикардагон, дар асоси њалномаи суд дар муассисањои махсуси  тиббии зидди бемории сил барои  ташхис ва табобати њатмї бистарї кунонида мешаванд.

Оид ба бистарикунонии шахсони гирифтори бемории сил аз тарафи суди мањалли љойгиршавии муассисаи  тиббии зидди  бемории сил, ки дар он беморони сил тањти  мушоњидаи диспансерї ќарор доранд, њалномаи суд  ќабул карда мешавад.

Аризаро ба суд оид ба бистарикунонии шахсони гирифтори бемории сил, ки тањти мушоњидаи диспансерї ќарор доранд, роњбари муассисаи  тиббии зидди   бемории  сил медињад.

Дар суд зимни баррасии ариза оид ба бистарикунонии шахси гирифтори бемории сил иштироки прокурор, намояндаи муассисаи  тиббии зидди  бемории  сил, ки нисбаташ масъалаи  ташхис ва табобати њатмї њал мешавад  ё иштироки намояндаи ќонунии ў њатмист.

Моддаи  11. Чорањои байторию санитарї ва зиддиэпизоотиявї   дар хољагињои  чорводорї
Маќомоти  мањаллии њокимияти давлатї ва   худидоракунии мањаллї  якљоя бо хадамоти байтории   давлатї  ба  таъмини назорати доимї аз болои тамоми намудњои њайвоноти хољагињои чорводорї  оид ба гирифтории ин њайвонот ба бемории сил  вазифадоранд.

Мушоњида ва ташхиси бемории сили њайвоноти хољагињои чорводорї дар асоси санадњои  меъёрии њуќуќии Љумњурии Тољикистон анљом дода мешавад.

Муассисањои хадамоти санитарию эпидемиологї ва байторї якљоя бо муассисањои  тиббии зидди   бемории  сил  оид ба пешгирии сирояти одамон ба бемории сил  чорабинињо мегузаронанд, инчунин нисбати гирифторшавии одамон ба бемории сил ва њайвонот  ба якдигар иттилоъ медињанд.

Моддаи 12. Мушоњидаи давлатии оморї дар соњаи њимояи ањолї аз бемории сил
Муассисањои дахлдори тиббї дар соњаи њимояи ањолї аз бемории сил бо тартиби муќаррарнамудаи Њукумати Љумњурии Тољикистон мушоњидаи давлатии оморї мебаранд.

Роњбарони муассисањои тиббї ва шахсони ба фаъолияти хусусии тиббї машѓул  вазифадоранд, ки барои аниќ намудани бемории сил ва таъин намудани рељаи табобат мизољони (патсиентњои) худро ба муассисањои  зидди  бемории  сил фиристанд.

Муассисањои зидди бемории сил вазифадоранд оид ба њолатњои ошкор намудани беморони касалиашон гузаранда ба марказњои назорати давлатии санитарию эпидемиологии минтаќаи худ  бо тартиби муќаррарнамудаи Вазорати тандурустии Љумњурии Тољикистон  маълумот дињанд.

БОБИ 3. 

ЊУЌУЌУ ВАЗИФАЊОИ ШАХСОНИ  ГИРИФТОРИ 

БЕМОРИИ СИЛ ВА Ё ВОБАСТА БА ОН ТАЊТИ 

МУШОЊИДАИ ДИСПАНСЕРЇ ЌАРОРДОШТА

Моддаи 13. Њуќуќи  шахсони  гирифтори бемории сил ва ё вобаста ба он тањти  мушоњидаи диспансерї ќарордошта
Шахсони гирифтори бемории сил ва ё вобаста ба он тањти  мушоњидаи диспансерї ќарордошта њангоми ба онњо расонидани кўмаки зидди бемории сил  њуќуќ доранд:

-  ба муносибати эњтиромона ва башардўстонаи кормандони тиб ва дигар кормандоне, ки дар расонидани кўмаки зидди бемории сил иштирок доранд;
-

- ба гирифтани маълумот оид ба њуќуќу вазифањои беморони сил ва шахсони вобаста ба он тањти  мушоњидаи  диспансерї ќарордошта, инчунин дар шакли дастрас оид ба хусусияти бемориашон ва усулњои истифодашавандаи   табобат;

- ба интихоби духтур ва беморхона (статсионар) барои табобат   новобаста  аз љои истиќомати бемор;

- ба нигоњ доштани сирри духтурї, ба истиснои маълумотњои    вобаста ба гузаронидани чорабинињои зиддиэпидемиявї;

- ба ташхис ва табобат дар муассисањои   зидди бемории сил бо шароити   ба талаботи санитарї ва гигиенї љавобгў ;

- ба табобати санаторию курортї мувофиќи нишондоди тиббї;
 - ба  муолиља дар муассисањои  тиббии зидди бемории сил дар мўњлати муайяншудаи зарурї  барои  ташхис  ва ё табобат.      

Шахсоне, ки барои  ташхис ва ё  табобат дар муассисаи тиббии муолиљаи бемории  сил  бистарї  шудаанд,  њуќуќ доранд, ки:

- аз роњбарони муассисањои  тиббии муолиљаи бемории сил  оид ба  табобат ва ташхис  маълумот гиранд;

- тањсилро мувофиќи барномаи тањсилоти миёнаи умумии њатмї идома дињанд;

-   бо  адвокат, равоншинос ва  ходими дин  танњо вохўранд;

-   расму оини диниро  ба љо оваранд,   ба шарте, ки онњо  ба  њолати саломатии бемор таъсири манфї нарасонанд.

Ба ѓайр аз ин, шахсони гирифтори бемории сил ва ё  вобаста ба он тањти  мушоњидаи диспансерї ќарордошта   дорои њуќуќњои дигаре њам мебошанд, ки санадњои меъёрии њуќуќии Љумњурии Тољикистон пешбинї намудаанд.

Моддаи 14. Вазифаи шахсони гирифтори бемории сил ва ё вобаста ба он  тањти   мушоњидаи  диспансерї ќарордошта
Шахсони гирифтори бемории сил ва ё вобаста ба он тањти  мушоњидаи диспансерї ќарордошта вазифадоранд, ки :

- рељаи чорабинињои табобатию солимгардонї ва ташхисии муайяннамудаи кормандони тибро   риоя намоянд;
- ќоидањои тартиботи дохилии муассисањои тиббии зидди бемории силро  њангоми бистарї  шудан дар ин гуна муассиса  риоя намоянд;

- ќоидањои  санитарию  гигиениро, ки барои беморони сил муќаррар шудааст, дар љойњои љамъиятї иљро намоянд.

БОБИ 4. 

 ДАСТГИРИИ  ИЉТИМОИИ ШАХСОНИ ГИРИФТОРИ БЕМОРИИ СИЛ ВА Ё ВОБАСТА БА ОН ТАЊТИ  МУШОЊИДАИ ДИСПАНСЕРЇ ЌАРОРДОШТА,  КОРМАНДОНИ ТИБ ВА ДИГАР КОРМАНДОНЕ, КИ ДАР  РАСОНИДАНИ КЎМАКИ ЗИДДИ БЕМОРИИ СИЛ  ИШТИРОК МЕКУНАНД
Моддаи 15. Дастгирии иљтимоии шахсони гирифтори бемории сил ва ё вобаста ба    он  тањти  мушоњидаи  диспансерї ќарордошта
Корношоямии муваќќатии беморони сил бо тартиби пешбининамудаи Њукумати Љумњурии Тољикистон муќаррар карда мешавад.

Барои шањрвандони гирифтори бемории сил, ки ќобилияти кориашонро муваќќатан гум кардаанд, љои корашон (вазифа) ба мўњлати муќаррарнамудаи ќонунгузории Љумњурии Тољикистон   нигоњ   дошта мешавад.

Дар давраи аз кор (вазифа) хориљ кардан вобаста ба бемории сил ва ба гирифторони бемории сил  дар асоси суѓуртаи иљтимоии давлатї мувофиќи ќонунгузории Љумњурии Тољикистон кўмакпулї дода мешавад.

Шахсони гирифтори бемории сил ва ё вобаста ба  он тањти  мушоњидаи диспансерї ќарордошта  барои ташхис ва табобати бемории сил  бо тартиби муќаррарнамудаи Њукумати Љумњурии Тољикистон   ройгон бо доруворї  таъмин карда мешаванд.

Беморони силе, ки тањти табобат дар беморхона ќарор доранд,    мувофиќи меъёри махсуси   муайяншуда  барои чунин гурўњи беморон бо хўроки серѓизо ройгон   таъмин  карда мешаванд.

Барои беморони гирифтори шакли фаъоли сил, ки аз рўзи муайян шудани беморї бекоранд, ба мўњлати як сол гурўњи маъюбї муќаррар карда мешавад.

Барои  беморони сокини хобгоњњои умумї ва хонањои серодам, ки  бемориашон гузаранда аст, мувофиќи санадњои меъёрии  њуќуќии Љумњурии Тољикистон  манзили зисти алоњида људо карда мешавад.

Моддаи 16. Дастгирии иљтимоии кормандони тиб  ва дигар кормандоне, ки дар расонидани кўмаки зидди  бемории  сил бевосита иштирок мекунанд
Кормандони тиб  ва дигар кормандоне, ки дар расонидани кўмаки зидди  бемории  сил бевосита иштирок менамоянд, ба чунин имтиёзњо њуќуќ доранд:

- рухсатии иловагї барои шароити кори вазнин ва хавфнок барои саломатї ва ба ваќти кори кўтоњ мувофиќи ќонунгузории Љумњурии Тољикистон;

- мувофиќи ќонунгузории Љумњурии Тољикистон ба тариќи имтиёзнок аз рўи синну сол ба нафаќа баромадан;

- иловапулї дар њаљми 100% ба  моњонаи вазифавї;

- табобати имтиёзнок дар санаторияњо;

- суѓуртаи њатмии иљтимої аз  њодисањои фалокат дар истењсолот ва беморињои касбї,  бо пардохти андарзамони суѓуртавї ба кормандони тиб ва дигар кормандоне,  ки дар расонидани кўмаки зидди  бемории сил бевосита иштирок кардаанд, дар мавриди ба њаёту саломатии онњо расидани зарар ва ё пайдоиши бемории касбї ва ё фавташон мувофиќи тартиби муќаррарнамудаи ќонунгузории Љумњурии Тољикистон;

- њангоми марг аз бемории  сил ба оилаи фавтида пардохти 100% музди мењнати ў то ба балоѓат расидани фарзандонаш.

Номгўи кормандони тиб ва дигар кормандоне, ки дар расонидани кўмаки зидди бемории сил иштирок мекунанд ва тартиби  додани кафолатњои мазкурро    Њукумати Љумњурии Тољикистон муайян мекунад.

БОБИ 5. 

МУЌАРРАРОТИ  ХОТИМАВЇ
Моддаи 17. Њамоњангсозї   ва мониторинги самаранокии чорабинињо оид ба њимояи ањолї аз бемории сил
Њамоњангсозї ва мониторинги самаранокии чорабинињо оид ба њимояи ањолї аз бемории сил, аз љумла   тањияи барномањо ва наќшањо дар тамоми  зинањо  аз  тарафи маќомоти ваколатдори Њукумати Љумњурии Тољикистон амалї гардонида мешавад.
Моддаи 18.  Њамкории  байнисоњавї  оид  ба њимояи  ањолї  аз бемории  сил
Сафарбаркунии иљтимої яке аз намудњои  самараноки њамкории байнисоњавї мебошад. Бо ин маќсад барои њал намудани масъалањои вобаста ба бемории сил тамоми табаќањои ањолї,  маќомоти давлатї, иттињодияњои љамъиятї ва  кормандони тибби тамоми соњањо љалб карда мешаванд.

Моддаи 19.  Њамкории байналмилалї
Њамкории байналмилалї оид ба њимояи ањолї аз бемории сил, аз љумла мубодилаи ахбор, њамкории илмї, дастгирии молиявї, техникї, машваратї ва омўзишї дар доираи барномањои байналмилалї ва дигар санадњои  њуќуќии байналмилалї, ки Љумњурии Тољикистон эътироф намудааст,  сурат мегирад.

Моддаи 20.  Љавобгарї барои вайрон кардани  Ќонуни мазкур
Шахсони воќеї ва њуќуќї барои вайрон кардани Ќонуни мазкур мутобиќи  ќонунгузории Љумњурии Тољикистон   ба љавобгарї кашида мешаванд.

Моддаи 21. Шикоят аз амалиёту ќарорњои кормандони тиб ва дигар кормандоне, ки њангоми расонидани кўмаки зидди бемории сил иштирок кардаанд
Аз амалиёту ќарори кормандони тиб ва дигар кормандоне, ки дар расонидани кўмаки зидди бемории сил иштирок  дошта, њуќуќњои шањрвандонро њангоми ба онњо расонидани кўмаки зидди бемории сил вайрон кардаанд,  ба  маќомоти дахлдори њокимияти иљроия ва ё суд шикоят кардан мумкин аст.

Шикоят аз тарафи шањрванде, ки њуќуќу манфиатњои ќонуниаш вайрон карда шудааст, намояндаи ќонунии ў, њамчунин ташкилоте, ки аз рўи  ќонун ва ё Низомнома (Оиннома) њимоя кардани њуќуќи шањрвандон ба он вогузор карда шудааст, дода мешавад.

Шикоятњоро суд бо тартиби муќарраркардаи ќонунгузории Љумњурии Тољикистон  баррасї менамояд.

Шикоят оид ба  њалномаи суд мувофиќи ќонунгузории Љумњурии Тољикистон амалї гардонида мешавад.

Моддаи 22. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

